
   Faaleleia Aotearoa atoa i le agaga Toga 

TAMASII TONGA: Manaia teuga a le aualii i Sutton Park i le faailogaina o le 

vaiaso o la latou gagana i Aotearoa Niu Sila. O sui latou o le Sia Ua.   

O loo ua iai se fuafuaga a le OLA 

Puletini A’oga mo se tauvaga o faiga 

ata video e faalauiloa ai lau tou  

a’oga. E faa-Samoa lona faiga. O  

lona umi e tatau ona 15 (maulalo)  

i le 20 minute (maualuga).  Afai e  

lava le numera moomia e mafai lava 

ona faataunuu i lenei tausaga, ae  

faamoemoe i le vave fesoota’i mai e  

faaulu lou tou auai. E mafai ona 

faaulu e ala i se paga, vasega, poo 

le a’oga atoa fo’i. Ae tatau ona malie  

i ai le tou pule a’oga. Ua fuafuaina ni   

faailoga. Aso e faagata ai le faaulu-

ga— 23 Setema 2016. Faafetai.  

  I le vaiaso ua mavae na faailoga 

ai e Niu Sila le vaiaso o le gagana 

Toga, ma o le autu o le vaiaso e 

mafai ona faaupuina i le ulutala  

o la tatou ripoti.  

   O le a’oga a Sutton Park i  

Magele le tasi a’oga na atoa lelei 

le vaiaso o lana faamanatuga.   

  O le iunite Toga o le ‘Sia Ua’ o se 

tasi o iunite ua fai si leva o lona 

faavaeina, ma o le iunite Toga 

aupito telē lea i totonu o Niu Sila. 

E 320 le aofa’i o tamaiti e auai, a o 

loo tupu pea le iunite.  

   I le faatinoga o le faamanatuga 

na fai tauvaga tautalaga a le  

fanau, o tauloto ma faitauga tusi, o 

galuega taulima e molimau i le ‘oa 

a tagata Toga.   

   Faaalia e se tamaitai faia’oga o 

le Sia Ua le sootaga taua o le 

vaiaso ma le naunauga i matua 

Toga e pasi atu nei tomai i a latou 

fanau. E iloa lo latou faatauaina o 

le vaiaso i tapenaga. E tofu le aso 

ma se teuga fou mo le pule ma ona 

soa e to’alua.  

   O le gagana Toga o le gagana lona 

tolu lea i le faatulagaga o gagana 

aupito fa’aaogaina a le Pasefika i 

Niu Sila.  E tusa ma se 30,000 i latou 

e tautatala i le leo Toga mai le aofa’i e 

60,000.  

  Na lagona e tagata uma le pa’i ifo o le  

agaga Toga, ina ua faasopolia le tufa i 

taumafa e iloa ai le talimalo faa-Toga.  

    Saipe malo ’aupito.        Saili Aukuso   

www.ola888.com 

RIPOTI O LE VAIASO  

LAUFATU SAMOA  

Amata le taugafana a le malo ma faia’oga 

       ITULAU  2 

    E le fou fetōa’iga i le va o le malo 

ma iuni a faia’oga. I le misa lata mai 

ua muamua ai le malo i le tago i le 

fana ma fana loa le isi vaega.  

   O le faaupuga o le ututau lea, ua 

avea faia’oga ma faalavelave i se 

gasologa lelei o a’oga a le atunuu.  

  E pei ona silafia, o loo va le  

fogavaa ona o le fuafuaga fou a le 

malo e totogi atoa atu se tinoitupe  

i se a’oga e fai ai a latou fuafuaga.  

   E aofia i sea fuafuaga le faiga o 

totogi o faia’oga e fa’aaoga ai le  

auala faa’aitalafu (credit), e pule 

mai le a’oga i le faasoaga.  

   O loo ua manino le tetee a iuni i 

nei fuafuaga.  

    Muamua le popolega i le toe 

faafo’i mai o le faiga togipau  

(bulk-funding) lea sa taofia e mafua 

i le tete’e malosi a faia’oga. E  

manatu ta’ita’i o iuni e le ese le  

fuafuaga tuai ma lenei ua toe faaofu 

mai i se peleue fou.  

   I le fatu o le popolega le tulaga i 

totogi o faia’oga. Taimi nei o loo   

malutia i lalo o tuutuuga e noatia ai 

le malo i totogi o faia’oga. I le faiga 

fou, e lafo ai le tiute i pulega o  

a’oga.  

   Afai e omia le faasoa, e mautinoa 

o le a aafia totogi o faia’oga, o se 

taofi lea o iuni e fua i le potomasani 

o mea sa muai tutupu.  

   E manatu foi iuni e aafia tonu sini 

aupito taua o a’oga i lenei suiga. 

   O nisi a’oga e ono toomaga i le 

sailia o ni faia’oga fou e taugofie ae 

leai se potomasani faapotua’oga. E 

ono ave le faamuamua i faia’oga na 

mai fafo ae misi ai faia’oga a Niu Sila 

lava ia. O nisi ia o popolega faaalia  

i luga o alaleo faasalalau, e ta’ita’i o 

iuni. 

    O le a le faigofie foi mo pule ma 

komiti faafoe le tiute o le tau 

faasoasoaina o le tinoitupe ua  

tauaaoina. Auā e le na’o faia’oga le 

tupe faaalu, e iai isi vaega taua o le 

galuega e tatau foi ona faaleleia uma. 

    O loo ua amata nei ona faagasolo 

fonotaga a iuni tetele e lua. E 50 ni 

fono ua folafola e faia, e aofia ai se 

60,000 o sui auai.  

    I Nelesoni i le Aso Lulu na se’i  

mavae na fono ai se 1000 faia’oga  

i le Kolisi a Nelesoni i le motu i saute 

(ata i lalo), fonoa foi Aukilani, ma ua 

manuina ni fonotaga i lenei vaiaso 

ma le aga’i i luma.  

   Ua folafola e faia’oga lo latou le  

tuumamaina o le lu’i a le malo, ma o 

se fetauiga e tauilo ma le toto’a pe a 

manatu ua lata le palota.  

Ripoti o le Vaiaso:  

Teine o le ata: Hekia Parata, Minisita o A’oga 

 

Mana’omia  
ni faia’oga  
talavou—Parata 
 
E manatu le Minisita o A’oga, Hekia 

Parata, ua tatau i a’oga ona avatu 

avanoa faigaluega ia i latou talavou 

faato’a iu mai ma o loo saili ni avanoa 

faigaluega.   

   Ona pau lea o le auala e faatosina 

mai ai le autalavou i le faiva.  

    I sa laua talanoaga ma Paul Henry i 

luga o le alaata TV3, na ia fautuaina ai 

a’oga e tuu avanoa i a i latou faato’a iu 

mai. I le taimi nei na’o le 15% o i latou 

nei ua maua ni avanoa tumau i a’oga.  

   O loo tuua’iina e iuni le malo i le 

naunau e faasao tupe e ala i le la’u  

mai i totonu o faia’oga taugofie. O se 

popolega lea mo tamafanau a Niu Sila 

lava ia ua iu mai a o loo tau saili ni 

galuega.  

   I le taimi nei o loo feagai a’oga ma se 

oge i faia’oga o le numera ma le fisiki 

(physics). Ua faailoa e ni pule le tuga o 

le faafitauli ma ua tuua’iina le malo i le 

leai o se mea e fai i ai.  

   Na fesili Paul Henry i le minisita pe o 

le a tonu le mafuaaga o le sui, o le tali, 

e faigofie ai i pule o a’oga ona faafoe le 

faatinoga ma le pulega o a latou  

a’oga.  E le o manino se auiliiliga o le 

uiga o le faigofie.  

   Pau le faauigaga a iuni, o le avanoa 

lea mo isi faafitauli ua loa le finau  

faasaga i ai. Muamua le feoma’i o 

vasega, lua le taufaloga mo tupe i le va 

o le aufaigaluega ma isi vaega o 

atina’e masani a se a’oga.  

    O le fuafuaga a le malo mo ni 

vasega tetelē e ta’ilua pe ta’itolu  

faia’oga e vaaia, o se popolega lea mo 

nisi faia’oga e manatu e afaina fanau e 

le o le Igilisi a latou gagana muamua.  

   E foliga o fanau nei o loo omia i le 

va, o i latou fo’i nei o loo lilo i le ata 

lapo’a o finauga ma polokiki.  

    

Ata: Tusa ma e 1000 faia’oga sa 

potopoto i le Kolisi a Nelesoni i le motu 

i saute, faailoa la latou tetee. 

        Ana leai iuni poo penei ua tatou tua i nuu malolo  

    E le falala fua le niu. E mafua i le   

matagi e le iloa atu i le vaai. Poo ai le 

toeaina Samoa na faaupua sea ata         

moni faalenatura, ae manino le vaai i le 

sootaga o le mea e tupu ma lē na 

faatupuina. E maua i ai le saienisi le  

numera le fisiki ma isi mea.  

   Afai o le matagi o le malo a o le niu  

o iuni a faia’oga, e sala ina le fiafia iuni  

i le feula fua.   

   O le faigata o le matagi (malo ma  

polokiki) auā e le iloa atu mea i totonu  

o lona loto ma le mafaufau. Pe ni 

faufauga lelei pe leai, ua na’o ia lava e 

iloa. E leai sona tino—e ata mai ai lona 

uiga ailililo, e mafua ai ona fetoa’i ma 

fematea’i ma e i lalo o lana ta’ita’iga.     

I le malosi o se matagi le faatusa o le 

pule - pe talanoa i pulega a malo poo 

pulega faalenuu, aiga, mafutaga poo a 

lava.   

   E mafua ai le fesili ua leva pe aisea e 

fenanata’i ai, pe le tatau ea i le malo 

ona folasia ma le manino mea uma i  

luma o le mamalu lautele o le aupalota?  

Ae fai mai le tasi faia’oga, o le fesili  

lena e miliona tālā lona tau.  

   E le natia le mea moni, o nisi vaega 

faaupufai e le fiafia i iuni. Aisea? Ua 

silafia lava mafua’aga. O iuni o puletua 

e agaia a latou fuafuaga. O na fuafuaga  

e limata’ita’iina i anava tausi a se pati 

tainane pe lelei mo tagata lautele pe 

leai foi. A taga’i i le tulaga o iuni i le 

lalolagi o loo fai ifo, mafua lea ona o le 

pulunaunau a faiga malo e faato’ilalo 

ma faavaivaia.  

   Soo se taimi e pasia ai se tulafono 

leaga e aafia ai iuni a tagata faigaluega, 

o se ‘ai lena mo le malo ma le aufaipine 

e lagolagoina.  

   E le se mea e toe natia polokiki a pati 

tetele e lua, National ma le Leipa.  

National mo le aufaipisinisi ma le e  

maumea. Leipa mo tagata faigaluega 

ma le manuia tutusa o tagata uma.  

   National ma ona taofi e ‘au i pulega 

malo laiti. O lona uiga e ama i tautua 

faalenuu, o ni mea e faamuamua e le 

Leipa. A mafai ona latou tavae ese atu 

na tautua o le sini lena. O lea le agaga  

i tua o le faamatuu atu o tautua i pulega 

tuma’oti ma konekalate e faatinoina.  

   Ana leai pati e pei o le Leipa poo  

penei ua pei Niu Sila o isi malo e pulea 

e sina vaega ma faletupe tetele a le 

lalolagi e ala i faiga faakonekalate. Leai 

se leo o tagata lautele i upufai o lo latou 

atunuu; ma o foliga lava na o suiga i le 

lumana’i o loo aga’i atu i ai.  

   A o aga’i atu le lalolagi e talia le pule    

a maketi sa’oloto (faaigoa e nisi o le pule 

a le manu fe’ai), ua avea ai iuni ma se toe  

fili e ao ona faato’ilalo.  

   E le o se mea e ofo ai pe a faitau atu  

i lipoti o le fai ifo o totogi i malo malolosi 

pei o Amerika, talu le TPP, le fa’aaoga  

faaletatau o tagata i malo Asia ma Aferika 

ua ave i ai galuega sa fai i Amerika ma 

nuu Europa, le sosolo atu o lenei faama’i 

e ufitia ai itu uma o le kelope.  

    I Niu Sila nei o loo malu le faiva o le  

faia’oga ma ana aia tatau ona o le tutū 

faatasi. Tolu iuni ma o latou sui ua malilie 

e avatu le finauga i le malo ma le atunuu 

o loo maimoa mai.   

   Ua uma atu nisi fusuaga i le va o le  

malo ma iuni. Lea foi ua toe foli mai le 

minisita i se tasi lu’i fou. Talu ai le uiga 

ailililo o le matagi e taumate ai poo se 

agaga lelei na faama’ite poo se taulu’ilu’i 

masani.  

   Ua silafia lava e le o se faiga pa’aga  

fiafia lena a le malo ma faia’oga talu ona 

tula’i mai le National. Faapea mai le malo 

e lelei ona totogi le faia’oga e fua i lana 

galue—mafua lea ona o le le suia o  

ausiga—ae tali iuni e le faigofie faapena 

le tali o le faafitauli.  

   Atonu e sa’o iuni, e le maua le tali i le 

ave ese o faia’oga; e maua i le tapu’e ma 

saga tapu’e e ala i le faatupeina lelei o 

galuega faafouina. E maua i le taula’i tonu 

o le silasila i le mea o tupu i a’oga na o 

loo sili le moomia ai o le fesoasoani.    

   O lenei fuafuaga a le malo e faaopoopo 

le ‘pule i totogi’ i le pule o se a’oga o se 

mea e namu polokiki. Muamua, e ono 

avea ai se pule ma se faipule– pe a le o 

se minisita laitiiti o tupe—ae le o se 

pulea’oga. Lua, e aafia ai fua lona tulaga 

tuto’atasi ma ta’uleleia o se ta’ita’i mo  

faia’oga ma se nuu a’oga.  

    Pei lava le mea e manogi ACT ma lana 

a’oga siata. Alu a’i alu a’i tula’i mai se  

faiga fou e tuma’oti ai a’oga uma, pule le 

pule i le faiga o lana a’oga. Pau le mea a 

le malo e fai o le faatupega. Ae fua le 

tupe i le lagolago a le a’oga i le malo.   

    E manatu le to’atele e lua tautua aupito 

taua e le tatau ona avatua e se malo i le 

maketi—soifua maloloina ma a’oga. O le 

tasi faavae amiotonu (moral basis) lea i 

tua o le tete’e a faia’oga.  

         ITULAU  3 OLA 

Tulimanu o Pola 

Mua pea ia mea i Matautu Sa i le  

alofa ma le agalelei o lo tatou Matai 

Sili. Fiafia e faamalo atu i le soifua 

laulelei vaeane sa ma mamalu  

taulagi. Malo le pale (ua ou manatua 

o se upu e fiafia se tasi pa’aga a la 

tatou puletini e fa’aaoga. O lona 

suafa o Onosa’i Vine, e lei leva atu le 

folauga i le lagi. Fai mai ia o le upu a 

Leota Itu’au le matai o lo latou nuu. 

Ia, ‘ai o talanoa ane la’ua i lena itu 

ma fefaamaloa’i.  Pe faapea se tala  

a Leota, ‘le mea la lenei e ta’u o le 

lagi e mamā, e leai ni ma’i ma ni  

faalavelave ma ni faamasinoga’).   

   O se tasi o tala uiga ese o lena 

vaiaso o lena o se a’oga sa fai sa latou  

su’ega seleni. Sa faata’ita’i ai e nisi 

matua le sosogiina (sinifiina?) o le 

pauta foi lea o le kokeni (cocaine). E 

le o se mea mo’i a o se faaataga o le 

mea moni.  O le itu malie o le tala e 

le o le mea sa fai e nei matua, a o le 

lotolotoi ai o se minisita a le malo, le 

alii o Jonathan Coleman.  

   Ina ua agiga le tala i luga o leitio 

ma nusipepa na ta’utino Coleman na 

te le iloa se mea. “Mo’i a la’u tala ou 

te le iloa se mea,” o lana tali faalii lea 

i le aufaitatala.  

   E pei o le polokalame foi lea o le 

Border Control, fesili atu le tama 

ofisa pe na ia teuina lana ‘ato ae tali 

ioe mai. Ae laga atu le ‘ato e tumu i 

mea’ai ma maruana. Sau loa ma le 

sisi’o e leiloa poo ai na tuua i totonu.  

  Ae o le mea na tupu e manatu nisi o 

se faama’alo o le faafitauli moni o loo 

tupu i Niu Sila. Ta’ua i se lipoti le 

tulaga tuga o le avanoa o fanau ma 

talavou i pauta ma fualaau faasaina. 

Ua avea ai Niu Sila ma se tasi o malo 

i le 10 aupito i luga e gaosia ma faa-

tauina mai nei oloa mai fafo.  

   Lea ua talanoa i le tatalaina o le 

tulafono e faataga ai le fa’aaogaga o 

le maruana. Pe le o le masele lea sa  

faatalitali i ai i latou e lagolagoina? 

Tuu ia le aoga o le laau i togafiti 

faafoma’i, ae o lona afaina mo le  

fanau talavou talu ai ua tuu i ai le 

faatagaga a le tulafono.  

Faaauau i le itulau mulimuli     

Minisita ma 

kokeni ma mea 

faapena 



lea o lo la va ma le laau tuitui.  

  Ua faatonu e le laau tuitui ni manu 

e momoli atu le suavai i le rosa, ma 

toe maua ai lona fiafia.  

  Ua faataga foi e le rosa ona a’a e 

sosolo atu i le laau tuitui.  

  Ua maua e le rosa se lesona a’oga o 

le olaga, ona o le mea na tupu.  

  Ia, tamaiti, e tele lava mea aogā 

tatou te a’oina mai fo’i i le tala. 

Muamua o le manatu ifo lava ua na’o 

oe poo a’u e sa’o, e poto, e te mafaia 

mea uma. I lenei olaga o loo tatou 

ola ai, e te faamoemoe i le lagolago  

a isi e tali ai ou mana’oga ma maua ai 

lou fiafia. E te mana’omia ou matua, 

ou uso ma uo, se faia’oga, faife’au, 

faifagogo, se faiata, se faimusika, 

se tusi, se togalaau, se fautuaga  

poto mai se isi e te maua ai se olaga  

fiafia ma faamalieina.  

   E tofu tatou ma se taleni mai le 

Atua, tatou te fa’aaoga ma le loto 

maulalo. E pei o upu o le pese, O 

taleni uma ua tatou maua e fai  

faamanaia, e viia ai le Tupu e ana ia 

meaalofa. O tatou o la’au o le 

faato’aga a le Alii. E tofu le la’au ma 

lona aogā i le fuafuaga a le 

Faifaato’aga Sili.   

ana fesili nei ia te ia.  

  Na talanoa o ia i le fuia  

e masani ona tafao ane. Ona 

faamatala lea i ai e le fuia le 

uiga loloto o le foafoaga.  

   Na faia e le Atua le 

foafoaga i le ata o se aiga e 

felagolagoma’i ma galulue  

faatasi.  Na mafua ai ona ia 

tufatufa ia tofu le laau ma 

sona aogā i le fanua. E oo i le vao 

aupito laitiiti e taua. E faalagolago le 

ta’uleleia o le tasi i le aogā o le isi.  

    E le tutusa uma aogā o laau, o isi e 

faamatagofie ai le fanua a o isi e teu 

ai i totonu ni mea taua.  

  O le laau tuitui ua faia ina ia miti’ia 

e lona tino le timu. O lea ua avea ai 

ma se omomi e teu ai le suavai e  

faasusu ai le fanua. E faamoemoe i ai 

le ola lelei o isi laau i aso o mugalā.  

   Faapea atu le fuia i le rosa, ’Ana 

leai le laau tuitui poo penei ua e 

mamae ma mou atu.’ 

   “Ailoga!” o le tali lea a le rosa, ua le 

fiafia i le upu a le fuia. 

   Ua oo mai le tauvevela, ua amata 

ona mamae fuga o laau, ua lagona foi 

e le rosa le fia inu ma le mafatia i le 

vevela.  

  Ua tilotilo atu i le pisi o manu e aga’i 

i laau tuitui o le fanua. E foliga e 

feinu ai ma toe felelei ese atu i isi 

laau ma tutu ai.  

  E sa’o le tala a le fuia, o mafaufauga 

ia o le rosa. O manu e feinu ma utuvai 

i laau tuitui, ma o atu i le faasusu ai 

isi laau o loo fia feinu.  

  Ua lagona e le rosa lona sese, ua 

salamo i lona valea. Ona toe faalelei 

se tasi taeao manaia lava o le 

taututupu, na matala ai se 

fuarosa lapo’a lava. Ua mimita ai le 

rosa. A o tilotilo atu o ia i isi laau   

i ona autafa ae tau lana vaai i se 

tama’i paina. Na ’ata mai le tama’i 

paina ma valaau mai, “Suga rosa, ua 

top lava oe.  Ta fia pei lava o oe.”  

  Ua oso le mimita o le rosa, ua 

faapea ifo, ‘Sa’o lava a’u. O a’u lava 

le top i lenei faato’aga.”  

   Na faalogo mai i ai le sasalapa e 

le mamao ma faapea si ana upu, Ia, 

se’i teuteu le va lele, e le na’o oe se 

laau i le faato’aga. Ma le isi mea, e 

le aogā ou fua i se mea’ai.  

  Ua lagona mai foi e le mataolelā 

ma faapea ane, “E sa’o lelei, e le 

na’o oe. E te aulelei lava oe i le tou 

lumafale.”  

   A o le rosa e le fia faalogo i se 

tasi. Ua faifai pona i isi laau o le 

faato’aga. Ua tilotilo atu i le laau 

tuitui i ona autafa ma faapea lana 

upu, Se’i vaai ia i lea laau ma ona 

tala. O ai e fia soso i ai? A o le a 

sona aogā i le foafoaga?  

   Ua faalogo mai i ai le pe’a sa 

taupe i le sasalapa, ua faapea si 

ana faitio, “Faapea lava le rosa ia 

ua selau pasene. E tautala i le laau 

tuitui ae se’i vaai ane i ona tala 

oona ma ma’ama’ai.”  

   Ae tasi le mea na matau e le  

rosa, e fiafia tele manu e tutu i  

luga o le laau tuitui. Tiga ona tala 

ma’ama’ai ae o lava i ai. Aisea e 

tosina ai latou i le laau tuitui? E 

leai sona matagofie, na’o tala e  

tumu ai, ae le fefefe ai manu?” O 

I 



 

1866 Pa i luga le mauga mu 

 tatanu gatai o Olosega  

 

1905 Faavae Fono a Faipule

 ‘Faipule Kaisalika’ 

 

     14 

1982 Faatu tulafono 

 taufaaofi Sitiseni 

 (Samoa i Sisifo) e le 

 malo Niu Sila foia ai le  

 faafitauli tulai mai i le 

 iuga faamasinoga 

 maualuga Peretania 

 

     15 

1845 Uluai Misasa Katoliko   

 i Samoa i Lealatele 

 

     16 

1901 Poloa’iina e Solofa le  

 vaoia o le tu faa-Samoa 

 o le faate’a 

 

      17 

1920 Samoa vaavaai e Niu 

 Sila mo Malo Aufaatasi 

“Ne’i mea ane ua galo” 

1914 Toe foi vaegaau a Niu 

 Sila ma Sulusi (kovana) 

 ma ni pagota Siamani  

 

   12 

1858 Taunuu i Apia le HMS 

 Cordelia mo le taofia 

 o se matai Palauli ona  

 o le oti o se faioloa 

 Peretania 

 

1927 Tofia se komisi e le 

 malo o Niu Sila su’esu’e 

 faitioga i le malo o 

 Risatisone 

 

1971 Faalauiloa le fono a 

 Ekalesia i Samoa, se 

 sauniga i Ti’afau 

 

1995 150 faamanatu lotu 

 Katoliko i Samoa 

      11—17 SETEMA 

                 Setema i le Tala Faasolo o Niu Sila 

           O LOU TALA                      

 Fai mai Oka Fauolo e afua mai i se fono sa faia  

i Malua, 1961, feutaga’i ai ekalesia e tolu—

Katoliko, Metotisi ma le Faapotopotoga Kerisiano. 

A o le faavaeina na feiloa’i ai sui o na ekalesia i le 

aso 1 o Novema 1967 i Tamaligi. Sa talanoa ai     

i le tusiga o se faavae. O le ulua’i ta’ita’ifono o  

Pio Taofinuu ae sui ta’ita’i Taeao Tauanuu. Tofia 

Vavae Toma o le Failautusi, a o Mila Sapolu o le 

Teutupe. O le fono lona lua na usuia ia Iuni 22, 

1971. Na fausia ai le faavae ma tuupo ai le aso 

12 o Setema 1971 e fai ai se lotu tuufaatasi ma le 

atunuu e pine ai le amataga o le tautua a le Fono.  

O le ofi atu o isi ekalesia i totonu o se laasaga  

faimalie o le taimi, muamua ekalesia na e fetala’i 

mataupu o talitonuga. O le ulufale o le Mamona    

i le 2013 o se faailoga o le taimi—i le taliaina ma 

femalamalama’i tainane mau eseese—o aga 

tausaafia na o suiga, le sini taua o le galulue  

faatasi mo se manuia o Samoa. Lata mai nei ina  

ua faalala se fuafuaga a le malo mo le suiga i le 

faavae e folafola ai le Kerisiano a’ia’i o Samoa, 

na faaalia le lagolago a le Fono a ekalesia  

tuufaatasi. Na faailoa manino fo’i lo latou mana’o 

e tapu le lotu Isalama mai lona faaofiina atu i le 

atunuu. Tainane lea ua iai ma faavaeina lava le 

lotu Isalama i Samoa, e ui na’o se pasene  

faatauvaa (0.03%). O loo talia se tino mai o le 

folafolaga a le malo e sui.   

APIA 1830 

        Fono a Ekalesia i Samoa  

12 Setema 1981. I Aukilani le taaloga lona tolu faitaulia i le va 

o le Olopeleki ma le Springboks a Aferika i Saute. O le taaloga  

e maua ai le faaiuga poo ai le itu e malo a’ia’i. Ae na sili ona 

iloga i le feto’aiga a leoleo ma sui o le autetee e faasaga i faiga 

faailogalanu e iloa ai le malo o Aferika i Saute. O loo talanoa 

pea le lalolagi i lena tetee a tagata Niu Sila, na lagaina le tutu 

faatasi o le lalolagi e tetee atu, ma faatoilalo ai sea faiga.   

Kalama Samoa:  

                                     Mai le tusi—Tusitusi i le Gagana Samoa A Resource kit for writing in Samoan. Niupac 

          FATUGAGANA

E tofu se gagana ma ni auala e fatua’i ai; e molia ai i upu ma leo ni ata i le mafaufau o se fatuupu 

poo se tusitala, e faatupu ai le naunau i se e faitau. O nisi nei auala taatele i soo se gagana. 

 

soagi     Faatusatusa ni mea se lua e fa’aaoga ai le pei,  

     faapei, soo. 

     Ft. 1. Pei o auma e le fiu e fafati o’u nei mata   

     e le fiu e vaai. 2. Ua naunau Simi ia faapei o   
     Iesu. 3. E soo le tama i lona tamā le saosaoa.  

                                                          
atalilo    Faatusatusa ni mea se lua ona o se uiga loloto    

     e atagia ai.  

     Ft. 1. O Iesu o le leoleo mamoe lelei. 2. “O a’u  

     o le malamalama o le lalolagi.” (Iesu). 3. O le    

     taika lava le fafine. 4. o le timu lanumoana 
 

alita            Fuaitau e leotasi ai se konesane. 
     Ft. 1. Ua sula e le sega le aso i lana siva. [leo s] 

       Ft. 2. Lele le lulu lafi i lalo o le latana. [leo l] 

 

asoani        Fuaitau e leotasi ai se vaueli. 
     Ft. 1. Alu a’i, alu a’i, afea fo’i e ni afā. [leo a] 

                Ft. 2. Samoa, o le i’a e iviivia. [leo i] 

     Ft. 3. E osaosa oona le ola. [leo o] 

 

faaperesona  Faamatala se mea i uiga ma aga faaletagata. 

     Ft. 1. Ua ala mai le pogisa.  
     Ft. 2. Ua sisiva la’au o le vao.   

     Ft. 3. Ua talanoa maile i le auala. 
Faaauau vaiaso fou 
 
                                            Puleiata  © Niupac & Evaleon Books & Publishing 



Manatua—faatumu le paso i 

upu Samoa 

Lalo~Down 

1 onomatopoeia (7) 

2 Jonah (4) 

3 to dip (abbrev.) (2) 

5 to bring shame upon 

a family or reputation (9) 

6 be present (4) 

7 chin (5) 

10 scoop (4) 

13 horn car (2) 

14 to call grandpa (4) 

16 fruit season (5)  

17 seaward (5)  

18 ref girl: Si _ (4) 

21 suds soap (2) 

23 javelin (3) 

24 tense indicator (3) 

4.       Tusi uma upu/    

 fuiupu e ta’i 4-8 

 mata’itusi, ma o 

 latou soa i le Igilisi 

 (E faitau ai ma upu 

 ta’ua i le 1, 2 & 3)  

         Lelei atoa = 12 upu 

 Lelei tele    =  8 upu  

         Lelei          =   6 upu 

___________________________ 

___________________________ 

___________________________ 

UILI FAU UPU  

Saili tali o fesili o lo’o i lalo. 

Pule oe pe sipela i                  

luma (clockwise) po’o tua 

(anticlockwise).                                    

E sa le feosoosofa’i.  

1.      Ta’u mai ni soa se tolu    

 o le mole i le Igilisi:    

 ________________________

 ________________________

 ________________________ 

2. Saili ni veape se 5 e 

faaiu i le fasiupu amo

 ________________________ 

 ________________________ 

 ________________________ 

3. Su’e le loma; tusi sona 

faamatalaga:   

 ________________________

 ________________________

 ________________________ 

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina ma  

lona  

fa’atulagaga  

e ese mai le isi. 

OLA 

SUDOKU #28 (TAALOGA I NUMERA)   

FAIGOFIE / FEOLOOLO / FAIGATA                           ©sudokuessentials 

 POLE MA PAPA  

 
Papa,  
manaia nai 
faia’oga  
Toga i luma 

  PASO I GAGANA E LUA  

Faatumu le paso i upu/igoa o le gagana     

Samoa. Fill crossword with Samoan words 

only. 

 © PasoSamoa,1988 

UILI FAU’UPU #27                                   

1. laulau—coconut-

leaf platter; laulau—

table; laulau—serve 

food out 

 

2. sua—susua, 

masua, faasua, tau-

sua, suasua 

 

3. laulausiva. nauna.  

O le pese e amata ai 
se faafiafiaga o pese 
poo ni faiga siva. E 
manaia le laulausiva 

  Teine poo 
tama na e te 
talanoa mai ai? 

Faalava~Across  

1 fern tree(6) 

4 how much? (1,3)   

8 to bear down (4) 

9 hit, bang (6)  

11 but (2) 

12 All Black: Fekitoa 

first name (7) 

15 be sweaty (6) 

19 mythical girl (4)  

20 log of wood (2)  

22 Song:  _ means 

go for a walk (11)  

25 laugh (plu.) (5) 

26 woollen cloth (5) 

T
A

L
I P

A
S

O
 #

2
7
 

  ITULAU 7 

a le aufaipese lea na 
mulimuli.   
 
4. laulā, laulau, 
la’ula’u, siva, ausi, 
vala, aula, 

1 2 3 4 5 6

7

8 9

10

11 12

13 14

15 16 17 18 19

20 21

22 23 24

25 26

O ai foi nisi 
e pei a o  
teine  
 
 
     
  

f 

a o 

m 

l 

a 

e m 

l o 

UPU FAI O NIU SILA: SA’O/SESE. 1/4 MINUTE 

1. O le ta’ita’i o le malo o John Key. 

2. O le ta’ita’i o le Leipa o Little Andrew. 

3. O Niu Sila o se malo temokarasi.                                                                                    

4. E taugofie fale i Niu Sila.   

5. E iai le tupu o tagata Maori.  

O L I O L I A F E A

F A E A A F

U A T I T U T A I A

A A S V F I

O E S A L A L A U

G O L A R P

A V A T U A S A U A

A U U O N G

I L E P O M A S I N A

E A A I O

F A F I E M A M O E

e 

SIOSIOMAGA PASEFIKA 

1. Sa’o –Great Barrier 

2. Sa’o– mai mauga mu 

3.  Sa’o-Gondwanaland 

4. Sese– e le mamao 



OLA  ITULAU 8 

PASI ATU LA 

TATOU PULETINI  

I LE TOU A’OGA,  

AIGA, LOU TUAOI, 

AU UO, E AOGĀ MO 

LE FANAU A’OGA 
 

Igoa: Jean Batten 

Aso Fanau: 15 Setema 1909 

Ausiga: Ta’uta’ua i ana malaga taamilo  

na’o ia i le lalolagi; igoa ai se malae-

vaalele ma se a’oga a Niu Sila 

Fetu: Veko 

 

Fanau i Rotorua i ni matua Niu Sila, e to’atasi ia ae to’alua 

ona tuagane. I le 1913 na o atu ai le aiga i le nonofo i  

Aukilani.  Iai ni vaega fita o le tala. Ft. nonofo na’o laua ma le 

tina ina ua faaletonu le aiga. O lona tina na avea ma ana 

lagolago sili i lana miti e fia avea ma se pailate. Faagaeeina i 

tala o le malaga a Charles Lindberg na asaina le Atalani, o 

lea na naunau ai e pei o ia. I le fesoasoani a ni paaga na mafai 

ai ona faatupe lona ala i le sailiga o lana miti. Ina ua 

mauavanoa e faatino ai, na tomua mala i taumafaiga e lua. 

Ae i le faatolu, na a’e manuia ai ina ua mafai ona ia laasia le 

Atalani mai Egelani e aulia Ausetalia,  ma ia faatu le faamau 

sili (record) i le lalolagi, i lea taimi. O isi ausiga e sili atu, ua 

avea ai lona igoa o se tasi e paga ma Sir Edmund Hillary; 

ta’uta’ua ai Niu Sila i le totoa ma le finau o ona tagata.   

  

          www.ola888.com  
        ATI A’E UPU                                                 

faatalanoaga. Vasega: nauna. O se feiloa’iga i le va o ni tagata e     
talanoa i se mataupu; e masani ona iai se e fesili ma se/e e tali. Soa 
Peretania—interview, consultation. Ft.  “Na umi le faatalanoaga o le  
minisita ona o le tele o fesili a le aufairipoti.” Isi upu: talanoaga 

Tulimanu o Pola 

 E malie lenei finauga pe a 

talatalanoa atu i isi foi uso 

faalegaluega. E pei o se tasi 

a’u uo Fiti na te matua lagolagoina se 

faatagaga.  

   Fai mai a ia e tai tutusa lava le ‘ava 

ma le maruana, e iai le paluga faa-Fiti 

e sili atu ai le malosi o le ‘ava i lo le  

maruana. Na ou fesili i ai pe talanoa i 

lana vasega i ia mea ae fai mai e leai. 

Na te iloa lelei o tamaiti a tatou e le 

iloa fua le mea e gata ai le lava ma le 

fai seia p** moli, moe i le auala.  

   O le mea e sosoo ai o le uu o le sapelu 

ma alu loa e faamata’u nai faatauoloa  

Initia. Pau lena o le mea e maua i le  

faataga.  Malie foi le faasoa a la’u uo, e 

taga ia te ia ae faasa i lana fanau.  

   E fesoota’i maruana ma kokeni ma le 

faasaolo o loo tatou matauina nei i 

tama’i faleoloa ma pamu penisini a le 

atunuu. A fesili poo ai o loo taulamua e 

manino le tali, o le Masaga—Maori (or) 

Pacific Islander.  

   Sa ou taumafai e tali i se imeli a se 

tina papalagi faia’oga. O le faasea a le 

tina e mafua i le mea na tupu mai i le 

motu i saute, na ulufale ai se tama ma 

ia faaaoga se sapelu e faaoomanu’a ai i 

le faatauoloa. I lea taimi e lei iloa tonu 

poo ai. Ae tusi le faia’oga lea e ta’utino 

na’o Samoa ma Toga e feoa’i ma sapelu.  

  I la’u tali i le tina lea, sa faamanatu  

i ai le sese o lana fika, e le gata e  

faapito ae le fealofani ma fuainumera  o 

mea moni; a fua i le faitau aofai ua na’o 

sina pasene tatou e faatusatusa i isi 

ituaiga. O le tau pupuniga lava o le 

masiasi.  

   A tilotilo foi i ata tifaga e fa’aaoga ai 

meamaa’i (sapelu mmf) e solomua lava 

faiata papalagi i le gaosia o nei ituaiga 

ata e faaaliali ai aga o sauaga. O le a se 

faauigaga lelei e maua e se tama laitiiti 

e vaai pea lava pea i nei ata?  

    O le finau a le malo e faatula’i mai se 

faiga fou e faatupe ai a’oga e malie foi. 

Ou te le ‘au i le faasoa o se togafiti. O 

la’u vaai i ai o se avanoa lelei e faatu ai 

le a’oga a le aiga lava ia. Afai o a’u e 

pule, ona pule lua lea o lo matou aiga, 

faia’oga uma o’u aunties ma uncles, 

faigaluega uma ai lo matou aiga 

potopoto. A matea e faia’oga itu lelei o 

le fuafuaga, e mautinoa o le a latou 

lagolagoina loa le minisita.  

    A ia manuia tele lenei foi vaiaso. 

Faafo’i mai se upu ua laavale. Soifua.   

 


